
AK1VENDIM PER PAPRANUESHMERI 

ne 

Rastin Nr. KI 20/12 

Parashtruesi 

Halim Hajredinaj 

Vleresimi i kushtetutshmerise se Aktgjykimit te Gjykates Supreme te 

Repuhlikes se Kosoves, A. nr. 590/2011, te 23 shtatorit 2011 


GJYKATA KUSHTETUESE E REPUBLlKES SE KOSOvES 

e perbere nga: 

Enver Hasani, Kryetar 
Ivan Cukalovic, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Kadri Kryeziu, gjyqtar, dhe 
Arta Rama-Hajrizi, gjyqtare 

Parashtruesi i kerkeses 

L 	 Parashtrues i kerkeses eshte z. Halim Hajredinaj, nga fshati Stanovc i Eperm, me 
vendbanim te perhershem ne Prishtine. 



Vendimi i kontestuar 

2. 	 Vendimi i kontestuar gjyqesor eshte Aktgjykimi i Gjykates Supreme te Republikes se 
Kosoves (ne tekstin e metejme: Gjykata Supreme), A. nr. 590/2011, i 23 shtatorit 2011, 
te cilin parashtruesi e ka pranuar me 26 tetor 2011. 

Objekti i eshtjes 

3. 	 Objekt i Geshtjes se kerkeses/lendes se parashtruar ne Gjykaten Kushtetuese te 
Republikes se Kosoves (ne tekstin e metejme: Gjykata) eshte Geshtja e njohjes se te 
drejtes per pension invalidor. 

Baza juridike 

4. 	 Neni 113.7 i Kushtetutes, neni 47 i Ligjit Nr. 03/L-121 per Gjykaten Kushtetuese te 
Republikes se Kosoves, i 16 dhjetorit 2009, i hyre ne fuqi me 15 janar 2010 (ne tekstin e 
metejme: Ligji), dhe rregulli 28 i Rregullores se Punes se Gjykates Kushtetuese te 
Republikes se Kosoves (ne tekstin e metejme: Rregullorja). 

Procedura ne Gjykaten Kushtuese 

5. Me 1 mars 2012, Gjykata pranoi kerkesen e z. Halim Hajredinaj dhe e regjistroi ate me 
nr. KI 20/12. 

6. 	 Me 2 mars 2012, Kryetari, me vendimin GJR 20/12 caktoi gjyqtar raportues gjyqtarin 
Ivan Cukalovic. Te njejten dite, Kryetari caktoi Kolegjin shqyrtues ne perberje te 
gjyqtareve: Almiro Rodrigues (kryesues), Snezhana Botusharova (anetare) dhe Kadri 
Kryeziu (anetar). 

7. Me 11 maj 2012, Gjykata njoftoi parashtruesin e kerkeses dhe Gjykaten Supreme per 
regjistrimin e kerkeses. 

8. 	 Me 25 maj 2012, Gjykata Kushtetuese kerkoi nga Gjykata Supreme deshmi perkitazi 
me daten e pranimit te Aktgjykimit A. nr. 590/2011, te 23 shtatorit 2011, nga 
parashtruesi. 

9. Me 7 qershor 2012, Gjykata Supreme dorezoi pergjigjen ne kerkese dhe e informoi 
Gjykaten se parashtruesi e ka pranuar Aktgjykimin A. nr. 590/2011, te 23 shtatorit 
2011, me 26 tetor 2011. 

10. 	 Me 19 shtator 2012, Kolegji shqyrtues e shqyrtoi Raportin e Gjyqtarit raportues dhe i 
rekomandoi Gjykates ne perberje te plote papranueshmerine e kerkeses. 

Permbledhja e fakteve 

11. 	 Me 6 nentor 1989, Bashkesia Themelore e Sigurimit Pensional e Invalidor te Kosoves, 
ne baze te Aktvendimit nr. 7011636939, konstaton se te parashtruesi i kerkeses, per 
shkak te lendimit ne pune, ekziston invaliditeti i kategorise se Ill-te. Organizata e 
Punes se Bashkuar ishte obliguar qe parashtruesin e kerkeses ta sistemonte ne ndonje 
vend tjeter te punes qe i pergjigjej aftesise se tij per pune, te siguronte kompensim ne te 
holla per lendimin e pesuar ne pune, dhe te siguronte mbrojtjen e te drejtave sipas 
kushteve dhe menyrave qe ishin te percaktuara me aktivitetet e pergjithshme te kesaj 
organizate. 

12. Me 6 nentor 2007, ndermarrja "Trep<;a", ne baze te Aktvendimit Nr-L 505, ia aprovon 
parashtruesit kerkesen per perfitimin e pensionit te parakohshem. 

13. 	 Me 3 shkurt 2011, Ministria e Punes dhe Mireqenies Sociale (ne tekstin e metejme: 
MPMS, perkatesisht Departamenti i Administrates Pensionale te Kosoves, DAPK), ne 
baze te Vendimit me numer te dosjes 5098514, ia refuzoi kerkesen per perfitimin e 
pension it per persona me aftesi te kufizuar, me arsyetimin se te parashtruesi i kerkeses 
nuk ekziston aftesia e kufizuar e plote dhe e perhershme. 

14. 	 Me 28 prill 2011, MPMS, perkatesisht DAPK, me Aktvendimin me or. te dosjes 
5098514, vendosi per ankesen e parashtruesit, me <;'rast ia refuzoi kerkesen per njohjen 
e te drejtes per pensionim te parakohshem, duke u pajtuar keshtu me vleresimin e 
komisionit mjekesor, si shkalle e pare, qe kishte konstatuar se parashtruesi i kerkeses 
nuk i ploteson kriteret per pensionim te personave me aftesi te kufizuar. 

15. 	 Me 1 korrik 2011, parashtruesi inicioi procedure per konflikt administrativ ne Gjykaten 
Supreme, kunder Aktvendimit me or. 5098514, te 3 shkurtit 2011, te DAPK-se. 

16. 	 Me 23 shtator 2011, Gjykata Supreme nxori Aktgjykimin A. or. 590/2011, duke 
vendosur sipas padise se parashtruesit per konflikt administrativ, refuzoi padine e 
ushtruar nga parashtruesi me 1 korrik 2011, me arsyetimin qe komisionet mjekesore te 
autorizuara me ligj vertetuan se te parashtruesi nuk ekziston aftesia e kufizuar per 
pune, prandaj, si<; pohon Gjykata Supreme, organet administrative kane zbatuar drejt 
dispoziten e nenit 3 te Ligjit per konfliktin administrativ. 

Pretendimet e parashtruesit 

17. Parashtruesi i kerkeses pretendon se Gjykata Supreme e Republikes se Kosoves, me 
Aktgjykimin A. or. 590/2011, te 23 shtatorit 2011, duke ia refuzuar perfundimisht te 
drejten per njohjen e statusit te personit me aftesi te kufizuar, ka bere shkelje te te 
drejtave te garantuara me Kushtetute, shkelje te cilat parashtruesi i kerkeses nuk i ka 
specifikuar ne kerkesen e tij. 

18. 	 Parashtruesi i kerkeses kerkon, nder te tjera, qe t'i behet kompensimi ne te holla per 
lendimin e pesuar, per shkak te fatkeqesise qe i kishte ndodhur atij ne vendin e punes. 

Vleresimi i pranueshmerise se kerkeses 

19. 	 Ne menyre qe Gjykata te jete ne gjendje te gjykoje kerkesen e parashtruesit duhet qe, se 
pari, te vleresoje nese parashtruesi i kerkeses i ka plotesuar kriteret procedurale per 
pranueshmeri, te parapara me Kushtetute, si<; specifikohen me tutje ne Ligj dhe ne 
Rregulloren e punes se Gjykates. 

20. 	 Gjykata veren se parashtruesi i kerkeses e konteston Aktgjykimin A. or. 590/2011 te 
Gjykates Supreme, te 23 shtatorit 2011, te cilin, sipas librit te evidences se Gjykates 
Supreme, e ka pranuar me 26 tetor 2011. Ndersa, kerkesen ne Gjykate, parashtruesi e 
parashtroi me 1 mars 2012, qe nenkupton se kerkesa eshte parashtruar jashte afatit 
kater (4) mujor, te parapare me nenin 49 te Ligjit dhe me rregullin 36.1 (b) te 
Rregullores se punes. 

21. 	 Perkitazi me kete, Gjykata i referohet nenit 49 te Ligjit, qe nenvizon: 

Neni 49 {Afatet] 

"Kerkesa parashtrohet brenda afant pre} kater (4) mua}ve. Afan filion te ece qe 
nga dita kur parashtruesit i eshte dorezuar vendimi g}yqesor[ . . .]" 

22. Nga ajo qe u tha me larte, del se parashtruesi e ka parashtruar kerkesen e tij jashte 
afatit te parapare me Ligj dhe Rregullore te punes se Gjykates. 

23. Rrjedhimisht, ne pajtim me nenin 113.7 te Kushtetutes, me nenin 20 te Ligjit, me 
Rregullin 56. (2) te Rregullores se punes, kerkesa konsiderohet e papranueshme. 

PER KETO ARSYE 

Gjykata Kushtetuese, ne pajtim me nenin 49 te Ligjit per Gjykaten Kushtetuese dhe me 
rregullin 36.1 (b) te Rregullores se punes, me 19 shtator 2012, njezeri 

VENDOSI 

I. TA HEDHE POSHTE kerkesen si te papranueshme; 

II. Ky vendim do t'u komunikohet paleve dhe do te botohet ne Gazeten Zyrtare, ne 
pajtim me nenin 20-4 te Ligjit per Gjykaten Kushtetuese; dhe 

III. Ky vendim hyn ne fuqi menjehere. 

Gjyqtar raportues 

Kryetari i Gjykates Kushtetuese 


